
ERTA AKSIAL SPONDILOARTRITDA SUYAK MINERAL ZICHLIGI O‘ZGARISHINI BAHOLASH

KENGESBAEVA M.S., MUHAMMADIYEVA S.M., AKRAMOVA N.T.

Toshkent tibbiyot akadimiyasi, Toshkent, O‘zbekiston

Tadqiqotning maqsadi. Erta aksial spondiloartritli 
bemorlarda umurtqa pog‘onasi bel bo‘limi va son 
suyagi boshchasi mineral zichligi o‘zgarishi va uning 
yalig‘lanish jarayoni bilan bog‘liqligini baholash.

Tadqiqot materiali va metodlari. Tadqiqot 
Toshkent tibbiyot akademiyasi ko‘p tarmoqli klinikasining 
revmatologiya bo‘limida statsionar sharoitda davolangan 
va artrologik ixtisoslashgan ambulatory davolash kursi 
bo‘limlarida kuzatilgan AS blan xastalangan 18–45 
yosh oralig‘idagi, yalig‘lanish jarayoni boshlanganligiga 
5 yildan oshmagan bemorlar olindi. Shulardan 19 nafari 
(38 %) ayol, 31 tasi (62 %) erkak bemorlar tashkil qildi. 
Faollik darajasini aniqlashda BASDAI va ASDAS-SRO 
indekslaridan va BASFI- funksional holati testlaridan, tos 
rentgenografiyasi, tos-son bog‘imi, umirtqa pog‘onasi 
bel bo‘limi va son suyagi boshchasi magnit rezonans 
tomografiyasi (MRT) va ularning densitometriyasi 

o‘tkazildi. Bemorlarning yoshini hisobga olgan holda 
suyak mineral zichligini baholashda Z-mezondan 
foydalanildi.

Natijalar va munozara. Z-mezon bo‘yicha suyak 
mineral zichligi o‘zgarishi 10 ta (20 %) bemorlarda, 
28 ta (14 %) bemorlarda suyak massasi kamayishi 
umurtqa pog‘onasi bel bo‘limida va 3 ta (6 %) bemorda 
son suyagi zichligi kamayishi kuzatildi. Suyak 
mineral zichligi kamayishi bemor yoshi, jinsi, kasallik 
faolligi (BASDAI va ASDAS-SRO) bilan bog‘liqligi 
aniqlanmadi. MRT da spondilit 9 ta bemorda (18 %) 
aniqlandi. Shulardan 3 tasida (33,3 %) suyak zichligi 
kamayishi, qolganlarida normal mineral zichlik 
aniqlandi.

Xulosa. Erta aksial spondiloartritli bemorlarda 
suyak mineral zichligi o‘zgarishi va uning lokal 
yalig‘lanish jarayoni bilan bog‘liqligi aniqlandi.

REVMATOID ARTRIT BILAN OGʻRIGAN BEMORLARDA VITAMIN D YETISHMOVCHILIGINI 
OʻRGANISH

MUHAMMADIYEVA S.M., OʻROQOVA Z.U., MIRXAMIDOV M.V., XIDOYATOVA M.R., MAMASIDDIQOVA S.B.

Toshkent tibbiyot akademiyasi. Toshkent, Oʻzbekiston

Tadqiqod maqsadi. Revmatoid artrit (RA) bilan 
ogʻrigan bemorlarda vitamin D holatini baholash va 
kasallik faolligi bilan aloqasini oʻrnatish.

Material va usullar. Tadqiqotгa Toshkent tibbiyot 
akademiyasi koʻp tarmoqli klinikasining revmatalogiya 
va artrologiya boʻlimida 2022 yil sentyabridan 2023 
yil martgacha davolangan 53 nafar RA bilan ogʻrigan 
ayollar jalb etildi. Biz D vitaminning RA bilan oʻzaro 
bogʻliqligini klinik, laboratoriya parametrlari hamda 
rentgen (kaft-bilak, panja) natijalari bilan tahlil qildik. 
Barcha bemorlarga umumiy qon va umumiy peshob 
taxlillari, bioximik qon taxlillari, qonda vitamin D 
(25(OH)D) darajasi, S-reaktiv oqsil, Revmo-omil va 
boʻgʻimlarning rentgen tekshiruvi oʻtkazildi.

Natijalar. 53 ta 42 yoshdan 65 yoshgacha 
(oʻrtacha yosh 49,4 ± 3,7) boʻlgan RАli ayol bemorlar 
tekshirildi. RA tashxisini Amerika revmatologlari 
birlashmasi mezonlariga (1987) muofiqlikda qoʻyildi. 
Tadqiqot vaqtida kasallikning davomiyligi oʻrtacha 
3 yilni (1 yildan–5yilgacha) tashkil etdi. 53tа RАli 
bemorlarning 36tasida (67,9 %) DAS 28 indeksi 
boʻyicha 3 faollik darajasi, 10 tasida – 1 daraja, qolgan 
bemorlarda – 2 daraja aniqlandi. 28 ta bemorda 
(52,8 %) kasallikning revmatoid omil (RО) boʻyicha 
seropozitiv kechish shakli aniqlandi. RАli bemorlarning 
43 tasida (81,1 %) – kasallikning 2 va 3 rentgenologik 

bosqichi, 45 tasida (84,9 %) – boʻgʻimlar funksional 
buzilishining II vа III bosqichi aniqlandi. 53 tа RAli 
bemorlarning 12tasida (22,6 %) tizimli belgilar kuzatildi.
Tekshirish vaqtida 3 tа (67,9 %) bemor bazis vosita 
sifatida – metotreksat 7,5 – 10 mg haftasiga oʻrtacha 
2,2 ± 3,9 yil davomida qabul qilganlar. 41 tа bemor 
(77,3 %) 5 – 20 mg/sutkasiga prednizalon qabul 
qilgan. 53 ta bemordan 50 tasi (94,3 %) nosteroid 
yalligʻlanishga qarshi vositalar qabul qilganlar. 45 ta 
(84,9 %) bemorda tana vazni indeksi (TVI) orqali 1-va 
2 daraja semizlik bor ekanligi aniqlandi.

D vitamini darajasi oʻrtacha 22,4 (17,8 ± 27.3) ng/
mlga teng boʻlgan: bemorlarning 17 tasida (32 %) 
vitamini D defitsiti va 24 tasida (45,2 %) esa D 
vitaminining yetishmovchiligi aniqlandi. Shunda 
vitamin D darajasi past boʻlgan bemorlarning 41 % 
xolekalsiferol qoʻshimchalarini olgan va faqat 9 % 
etarli dozani olgan. 25(OH)D darajasi semizlik, DAS28 
faolligi yuqori boʻlgan RA bemorlarida va vitamin 
qabul qilmaganlarda sezilarli darajada past boʻlgan.

Xulosa. Tadqiqot natijalariga koʻra RA bilan 
ogʻrigan bemorlarning 77,2 %da vitamin D darajasi past 
boʻlganligi, vitamini Dning past darajasi kasallikning 
yuqori faolligi va semirish bilan bogʻliqligi aniqlandi. 
Bundan kelib chiqadiki, RA bilan ogʻriqan bemorlarga 
vitamin Dni yetarli dozada tavsiya etish lozim.


